
ОҢТҮСТІК-ШЫҒЫС ҚАЗАҚСТАННЫҢ  
АҒАШ ЖАРТЫЛАЙ ҚАТТЫҚАНАТТЫЛАРЫ  

(HEMIPTERA, HETEROPTERA)

Мақалада Оңтүстік-Шығыс Қазақстанда ағаш жартылай қаттықанаттыларына 2023 
жылы жүргізілген зерттеулер нәтижелері беріліп отыр. Зерттеу нәтижесінде ағаш Жартылай 
қаттықанаттыларының 8 тұқымдасына жататын 37 түрі анықталды. Бұлардың ішіндегі 
тұқымдастар: Жай көзшесіздер (8 түр, 22%), Шілтерлі қандалалар (7 түр, 19%), Ұсақ жыртқыштар 
(6 түр, 16%), Аңшы қандалалар, Жер қандалалары (4 түрден, 11%), Ағаш қалқаншалылары, 
Нағыз қалқаншалылар (3 түрден), Қабықасты қандалалары (2 түр) белгілі болды. Жартылай 
қаттықанаттылар тіршілік ету ортасына қарай ағашта, ағаш-бұтада, ағаш-бұта-шөптесін 
өсімдікте, ағаш-шөптесін өсімдікте тіршілік ететіндер болып бөлінеді. Ағаш қандалалары (24 
түр), ағаш-бұта қандалалары (8 түр), ағаш-бұта-шөптесін түрлері (2 түр), ағаш-шөптесін түрлері 
(3 түр). Олар қоректік байланысы жағынан жыртқыштар (11 түр), аралас қоректілер (4 түр), 
өсімдікқоректілер (20 түр: кең өсімдікқоректілер (5 түр), тар өсімдікқоректілер (2 түр), көп 
өсімдікқоректілер (13 түр) және саңырауқұлаққоректілер (2 түр) болып бөлінеді. Оңтүстік-
Шығыс Қазақстанның ағаш жартылай қаттықанаттылары жылына беретін ұрпақ санына қарай 
4 топқа бөлінеді: жылына 1 рет ұрпақ береді (25 түр), жылына 2 рет ұрпақ береді (7 түр), 
жылына 3 реттен артық ұрпақ береді (3 түр), бір кезеңде бар даму сатысы бар (2 түр). Зерттеу 
аймағындағы түрлер экологиялық жағынан қалыпты ылғалды (36 түр) және ылғалдықуаң 
(тек 1 түр – Orsillus maculatus) болып бөлінеді. Жартылай қаттықанаттылар шала түрленіп 
дамитын жәндіктерге жатады және дамудың келесі кезеңдерінен өтеді – жұмыртқа, дернәсіл 
және ересек дарасы. Олар дамудың әртүрлі кезеңдерінде қыстайды. Көптеген түрлерде 
қыстау кезеңі ересек дарасы сатысында (28 түр), жұмыртқа сатысында (6 түр) және дернәсіл 
сатысында (3 түр) болады. Оңтүстік-Шығыс Қазақстанның ағаш жартылай қаттықанаттылары 
13 зоогеографиялық таралу аймақтарында кездеседі: неотропикалық-голарктикалық (1 түр), 
голарктикалық (5 түр), транспалеарктикалық (6 түр), транспалеарктикалық-эфиоптық (1 
түр), батыспалеарктикалық (5 түр), шығыспалеарктикалық (3 түр), трансеуразиялық (8 түр), 
батысеуразиялық (2 түр), ортатетийлік (1 түр), ортатетийлік-тибет (1 түр), тұран (1 түр), тұран-
гобий (2 түр), иран-тұран (1 түр).

Түйін сөздер: Оңтүстік-Шығыс Қазақстан, ағаш жартылай қаттықанаттылары, Heteroptera.

Аrboreal hemiptera (Hemiptera, Heteroptera)  
of South-Eastern Kazakhstan

The article presents the results of studies of arboreal hemiptera in South-eastern Kazakhstan, con-
ducted in 2023. As a result of the study, 37 species of arboreal hemiptera belonging to 8 families were 
identified. They are Miridae (8 species), Tingidae (7 species), Anthocoridae (6 species), Nabidae, Lygaei-
dae (4 species each), Acanthosomatidae, Pentatomidae (3 species each), Aradidae (2 species). According 
to their habitat, arboreal hemiptera of South-eastern Kazakhstan are divided into several groups: dendro-
bionts (24 species), dendro-tamnobionts (8 species), dendro-tamno-hortobionts (2 species), dendro-hor-
tobionts (3 species). They are divided by food connections into zoophages (11 species), zoophytophages 
(4 species), phytophages (20 species) and mycetophages (2 species). According to the number of genera-
tions per year, all species of woody hemiptera of South-eastern Kazakhstan can be divided into several 
groups: 1) monovoltine (25 species), 2) bivoltine (7 species), 3) polyvoltine (3 species), 4) acyclic species 

(2 species). Different species of hemiptera have different requirements for the degree of moisture content 
of the habitat. On this basis, the following ecological groups of species can be distinguished: mesophiles 
(36 species) and mesoxerophile (only Orsillus maculatus). Hemiptera belong to insects with incomplete 
transformation and go through the following stages of development – egg, larva and imago. They are 
characterized by wintering at different stages of development. In most species, winter diapause occurs 
at the imago stage (28 species), at the egg stage (6 species) and at the larva stage (3 species). Arboreal 
hemiptera of Southeastern Kazakhstan are found in 13 zoogeographic regions: Neotropical-Holarctic (1 
species), Holarctic (5 species), Trans-Palearctic (6 species), Trans-Palearctic-Ethiopian (1 species), West 
Palearctic (5 species), East Palearctic (3 species), Trans-Eurasian (8 species), West Eurasian (2 species), 
Orthatetic (1 species), Orthatetic-Tibetan (1 species), Turanian (1 species), Turano-Gobi (2 species), 
Iranian-Turanian (1 species).

Key words: South-Eastern Kazakhstan, arboreal hemiptera, Heteroptera.

Древесные полужесткокрылые (Hemiptera, Heteroptera)  
Юго-Восточного Казахстана

В статье представлены результаты исследований древесных полужесткокрылых в Юго-
Восточном Казахстане, проведенных в 2023 г. В результате исследования выявлено 37 видов 
древесных полужесткокрылых, принадлежащих к 8 семействам. Из них были определены 
следующие семейства: Слепняки (8 видов), Кружевницы (7 видов), Крошки-хищники (6 видов), 
Клопы-охотники, Наземники (по 4 вида), Древесные щитники, Настоящие щитники (по 3 вида), 
Подкорники (2 вида). По приуроченности к местам обитания древесные полужесткокрылые 
Юго-Восточного Казахстана подразделяются на несколько групп: древесные (24 вида), 
древесно-кустарниковые (8 видов), древесно-кустарниково-травянистые (2 вида), древесно-
травянистые (3 вида). Древесные полужесткокрылые по пищевым связям подразделяются 
на следующие группы: зоофаги (11 видов), полифитофаги (4 вида), фитофаги (20 видов) и 
мицетофаги (2 вида). Также по числу поколений в год все виды древесных  Юго-Восточного 
Казахстана можно разделить на несколько групп: моновольтинные (одно поколение в год) (25 
видов), бивольтинные (два поколения в год) (7 видов), поливольтинные (несколько поколении 
в год) (3 вида), ацикличные виды (2 вида). Разные виды полужесткокрылых имеют различные 
требования к степени увлажненности местообитания. По этому признаку могут быть выделены 
следующие экологические группы: умеренной влажности (36 видов) и мезоксерофил (только 1 
вид Orsillus maculatus). Полужесткокрылые относятся к насекомым с неполным превращением 
и проходят следующие стадии развития – яйцо, личинка и имаго. Для них характерна 
зимовка на разных стадиях развития. У большинство видов зимняя диапауза происходит 
на стадии взрослой особи (28 видов), на стадии яйца (6 видов) и на стадии личинки (3 вида). 
Древесные полужесткокрылые Юго-Восточного Казахстана находятся в 13 зоогеографических 
областях: неотропико-голарктическая (1 вид), голарктическая (5 видов), транспалеарктическая 
(6 видов), транспалеарктическо-эфиопская (1 вид), западноспалеарктическая (5 видов), 
восточноспалеарктическая (3 вид), трансевразиатская (8 видов), западноевразиатская (2 вида), 
ортатетическая (1 вид), ортатетическо-тибетская (1 вид), туранская (1 вид), турано-гобийская (2 
вида), ирано-туранская (1 вид).

Ключевые слова: Юго-Восточный Казахстан, древесные полужесткокрылые, Heteroptera.

Кіріспе 

Жартылай қаттықанаттылар немесе қанда-
лалар – насекомдар класындағы ең үлкен отряд-
тардың бірі. Олар түрлі биотоптарда тіршілік 
етіп, биогеоценоздағы биологиялық процестер-
де маңызды рөл атқарады. Олардың арасында 
жыртқыш және өсімдікқоректі түрлер көптеп 
кездеседі. Өсімдікоректі түрлері жаппай көбе-
йіп, орман шаруашылығына зиянын келтіреді. 

Ал жыртқыш түрлері орман шаруашылығында-
ғы зиянды түрлердің санын реттеп, пайдалы әсер 
етеді.

Жартылай қаттықанаттылар отряды жайлы 
соңғы жылдардағы шетелдік әдебиеттерге шолу 
жасасақ, жартылай қаттықанаттылардың систе-
матикасы, биологиясы, экологиясы мен эволю-
циясының соңғы жылдардағы жетістіктері же-
келеген тұқымдастар: қабық асты қандалалары 
[1-2], шілтерлілер [3-6], шоқпарлылар мен жер 



118

Оңтүстік-Шығыс Қазақстанның ағаш жартылай қаттықанаттылары  (Hemiptera, Heteroptera) 

қандалалары [7], нағыз қалқаншалылар [8], жал-
пы Жартылай қаттықанаттылар жайлы мәлімет-
тер [9-10] осы басылымдарда көрсетілген.

Оңтүстік-Шығыс Қазақстанда ағаш жарты-
лай қаттықанаттыларына арнайы зерттеу жұ-
мыстары жүргізілмеген, сондықтан бұл жұмы-
сымыз өзекті.

Зерттеу мақсатымыз – Оңтүстік-Шығыс 
Қазақстан территориясының ағаш жартылай 
қаттықанаттыларының түр құрамын, биология-
сы, экологиясын және таралуын зерттеу.

Материалдар мен зерттеу әдістері

Насекомдар өсімдіктерді арнайы энтомо-
логиялық ауа сүзгісімен «ору» әдісімен және 
ағаштар мен бұталарды ақ матаға қағу арқылы 
жиналды, ал ұсақ насекомдарды ұстауға эксгаус-
тер аспабы пайдаланылды. Түнгі жарыққа ұшып 
келетін насекомдар арнайы жарық көздерінен, 
автокөлік жарықтарынан ұсталды. Сонымен қа-
тар насекомдарды өсімдіктерден көзбен қарап, 
суретке түсіріп, бақылау жұмыстары жүргізілді 
[1-3]. Ұстаған жәндіктерді уландыратын ыдыс- 
тұншықтырғыш ыдысқа жинайды [1]. 

Тұншықтырғыш ыдысқа жиналған жәндік-
терді жансызданғаннан кейін, бірден энтомоло-
гиялық инеге тізген дұрыс. Мұндай жәндіктер 
коллекцияда сақталады және оларды анықтау да 
оңай болады. Инеге тізу уақытты талап етеді,-
сондықтан сақтаудың ең тиімді тәсілі-мақтадан 
жасалған матрасшаларда сақтау [1-3]. Жиналған 
материал туралы мәлімет дала күнделігіне жа-
зылып қана қоймай, мақта матрасшаның бетіне 
этикетка жазылады.

Этикеткада материалды жинаған жер атауы, 
биотопы, уақыты мен жинаған маман аты-жөні 
жазылады. Жинаған бар материал мақта матрас-
шалармен қатты қорапқа салынады.

Насекомдардың түр құрамы зертханалық 
жағдайда микроскоппен және анықтағыштармен 
анықталды.

Зерттеу нәтижелері және оларды талдау

Төменде зерттеу нәтижесінде табылған түр-
лер жайлы мәліметтер беріліп отыр.

Шілтерлілер тұқымдасы – Tingidae
Monosteira discoidalis (Jakovlev, 1883). Алма-

ты облысы, Еңбекшіқазақ ауданы, Масақ ауылы, 
Шелек өзені аңғары, 09.07.2023, 3♀, 3♂. Ағаш 
түрі (ақ теректерде, талдарда және басқа да жа-
пырақты ағаштарда жапырақтарды зақымдау 

арқылы айтарлықтай зиян келтіреді, қандала-
лар жапырақтардың төменгі бетінде үлкен топ 
болып жиналады); қалыпты ылғалды жерлерде, 
көбінесе жол бойындағы екпелерде, саябақтар-
да, қалалық ағаш екпелерінде кездеседі [4]; кең 
өсімдікқоректі; жылына екі рет ұрпақ береді (би-
вольтинді), ересек даралары қыстайды. Ортате-
тийлік түр.

Monosteira inermis Horvath, 1899. Жетісу 
Алатауы, Қояндытау, Ұзынбұлақ, Қайыңды 
шатқалдары, 14.07.2000, 2♀, 2♂. Ағаш түрі; қа-
лыпты ылғалды жерлерде; кең өсімдікқоректі 
(жапырақты ағаштарда); жылына екі рет ұрпақ 
береді, ересек даралары қыстайды [5]. Тұран 
түрі. 

Monosteira unicostata (Mulsant & Rey, 1852). 
Алматы облысы, Еңбекшіқазақ ауданы, Масақ 
ауылы, Шелек өзені аңғары, 21.07.2023, 5♀, 4♂; 
Балқаш ауданы, Миялы ауылы маңы, Іле өзені 
аңғары, 07-08.07.2023, 35♀, 38♂, талда, қарағаш-
та жаппай кездесті, ағаштар зақымданған. Ағаш 
түрі (тораңғы, тал, терек, карағашта); қалыпты 
ылғалды жерлерде; кең өсімдікқоректі (жапы-
рақтарды зақымдайды, оларда сары дақтар пай-
да болады және қатты зақымдалған жапырақтар 
мерзімінен бұрын түсіп кетеді, бұл өсімдіктер-
дің қалыпты өсуіне әсер етеді) [5]; жылына екі 
рет ұрпақ береді, ересек даралары қыстайды. Ба-
тыспалеарктикалық түр.

Physatocheila distinguenda Jakovlev, 1880. 
Алматы облысы, Қызылтаң орманшылығы, Іле 
өзені аңғары, 18.07.2023, 3♀, 3♂. Дендро-тамно-
бионт; қалыпты ылғалды жерлерде (өзендердің 
жайылмалары мен атырауларында); тар өсімдік-
қоректі (талда Salix); жылына бір рет ұрпақ бе-
реді, ересек даралары қыстайды [5]. Трансеура-
зиялық түр. 

Physatocheila putshkovi Golub, 1976. Же-
тісу Алатауы, Шолақ тауы, Тайғақ шатқалы, 
27.07.2023, 3♀, 2♂; Алматы қаласы, Зоология 
институты маңы, 12.07.2023, 2♀, 2♂. Ағаш түрі; 
қалыпты ылғалды жерлерде; тар өсімдікқоректі 
(мойыл, шетенде); жылына бір рет ұрпақ береді 
(моновольтинді), ересек даралары қыстайды [5]. 
Шығыспалеарктикалық түр. 

Physatocheila smreczynskii China, 1952. Же-
тісу Алатауы, Шолақ тауы, Тайғақ шатқалы, 
28.07.2023, 3♀, 3♂. Ағаш-бұта түрлері (Раушан-
гүлділер тұқымдасы ағаштары мен бұталарын-
да); қалыпты ылғалды жерлерде (орман био-
топтарында, тауларда 900-1300 м дейін [5]; кең 
өсімдікқоректі (Rosacea тұқымдасы); жылына 
2-3 рет ұрпақ береді, ересек даралары қыстайды. 
Транспалеарктикалық түр.

Stephanitis pyri (Fabricius, 1775). Алматы об-
лысы, Еңбекшіқазақ ауданы, Масақ ауылы, Ше-
лек өзені аңғары, 23.07.2023, 2♀, 2♂; Іле өзені 
аңғары, Қызылтаң орманшылығы, 18.07.2023, 
12♀, 8♂. Ағаш-бұта түрлері(Pyrus, Malus, Ulmus, 
Tilia, Sorbus, Rosa және басқа да ағаштар мен бұ-
таларда); қалыпты ылғалды жерлерде; көпөсім-
дікқоректі; жылына 2-3 рет ұрпақ береді, ересек 
даралары қыстайды [5]. Батыспалеарктикалық 
түр.

Аңшы қандалалар тұқымдасы – Nabidae
Himacerus apterus (Fabricius, 1798). Оңтүс-

тік-Шығыс Қазақстан, Іле Алатауы, Ақсай шат-
қалы. 01.07.2023. 1♀2♂. Ағаш-бұта түрлері(жа-
пырақты, қылқан жапырақты және қарағайлы 
ормандарда, саябақтарда, бақтарда, жайылма-
лы ағаш-бұталы тоғайларда), 1 және 2 даму са-
тысындағы дернәсілдер шөптесін өсімдіктерде, 
ал 3 даму сатысындағы дернәсілдері бұталарға, 
содан кейін ағаштарға ауысады [6]; қалыпты 
ылғалды жерлерде (таулы орман түрі, субаль-
пілік шалғындарға көтеріледі); жыртқыш (жұм-
сақ жабынды кенелермен және ұсақ жәндіктер-
мен қоректенеді) [7, 8]; жылына бір рет ұрпақ 
береді, жұмыртқалары қыстайды. Голарктика-
лық түр.

Himacerus mirmicoides (O. Costa, 1834). Оң-
түстік-Шығыс Қазақстан, Іле Алатауы, Ақсай 
шатқалы, 14.07.2023, 4♂, 3♀; Қырғауылды шат-
қалы, 13.07.2023, 1♂, 2♀. Дендро-тамно-хор-
тобионт (әртүрлі шөптесінді және шөптесінді-
бұталы, ағашты, негізінен жақсы қыздырылған 
және орташа қалыпты ылғалды жерлерде жер-
лерде); қалыпты ылғалды жерлерде (орман ал-
қаптарында, сирек орман жамылғысы астында, 
бақтарда, саябақтарда, шабындықтарда); жырт-
қыш (ұсақ жәндіктер: өсімдік биттері, көбелек 
жұлдызқұрттары, жай көзшесіз қандалалар және 
т.б. қоректенеді) [6]; жылына бір рет ұрпақ бере-
ді, ересек даралары қыстайды. Батыспалеаркти-
калық түр.

Nabis (Aspilaspis) pallidus Fieber, 1861. Алма-
ты облысы, Еңбекшіқазақ ауданы, Масақ ауылы, 
Шелек өзені аңғары, 22-24.07.2023, 8♀, 2♂; Бал-
қаш ауданы, Миялы ауылы маңы, Іле өзені аңға-
ры, 05.07.2023, 4♀, 6♂ + III-IV даму сатысында-
ғы дернәсілдері; «Алтынемел» МҰТП, Іле өзені 
аңғары, 22-24.07.2023, 5♀, 5♂. Балқаш көлінің 
солтүстік жағалауынан И.М. Кержнер атап өтті 
[6]. Ағаш түрі (жыңғылда); қалыпты ылғалды 
жерлерде; жыртқыш (әртүрлі жәндіктермен қо-
ректенеді); жылына екі рет ұрпақ береді, ересек 
даралары қыстайды. Тұран-гобий түрі.

Nabis (Aspilaspis) viridulus Spinola, 1837. Ал-
маты облысы, Балқаш ауданы, Миялы ауылы 
маңы, Іле өзені аңғары, 15.07.2023, 4♀, 4♂; «Ал-
тынемел» МҰТП, Іле өзені аңғары, 15.07.2023, 
8♀, 4♀. Ағаш түрі (жыңғылда); қалыпты ылғал-
ды жерлерде; жыртқыш (әртүрлі жәндіктермен 
қоректенеді: өсімдік биттері, қандалалардың 
жұмыртқалары және дернәсілдері) [6]; жылына 
бір рет ұрпақ береді, ересек даралары қыстайды. 
Эфиоптық-транспалеарктикалық түр.

Ұсақ жыртқыштар тұқымдасы – 
Anthocoridae

Acompocoris alpinus Reuter, 1875. Іле Ала-
тауы, Үлкен Алматы көлі, 23.07.2023, 2♀, 2♂. 
Ағаш түрі (қылқан жапырақты ағаштарда: Abies, 
Picea. Larix, Pinus), тауларға 1200 м биіктікке 
дейін және одан жоғары көтеріледі; қалыпты 
ылғалды жерлерде (орман аймағында, көбінесе 
тауларда); жыртқыш (негізінен өсімдік биттері-
мен қоректенеді) [9]; жылына бір рет ұрпақ бере-
ді, ересек даралары қыстайды. Трансеуразиялық 
түр.

Anthocoris angularis Reuter, 1884. Оңтүстік-
Шығыс Қазақстан, Іле Алатауы, Ақсай шатқалы. 
01.07.2023. 3♀2♂. Ағаш түрі (өзен аңғарларын-
да, шырғанақта, талдар мен тораңғыларда); қа-
лыпты ылғалды жерлерде; жыртқыш (жапырақ 
бүргелері мен әртүрлі жәндіктердің дернәсілде-
рімен қоректенеді) [9]; жылына бір рет ұрпақ бе-
реді; ересек даралары қыстайды. Тұран – гобий 
тоғай түрі.

Anthocoris confusus Reuter,1884. Алматы об-
лысы, Қарасай ауданы, Алатау ауылы маңы, 
16.07.2023, 3♀, 2♂; «Алтынемел» МҰТП, Мың-
бұлақ кордоны, 16.07.2023, 1♀, 2♂; Шыған кор-
доны, 17.07.2023, 3♀, 1♂. Орман түрі. Ағаш түрі 
(әртүрлі жапырақты ағаштарда, сирек қылқан 
жапырақты ағаштарда кездеседі: Acer, Betula, 
Alnus, Quercus, Populus, Salix, Ulmus); қалыпты 
ылғалды жерлерде; жыртқыш (ол өсімдік битте-
рі, жапырақ бүргелері, көбелек жұлдызқұртта-
рымен қоректенеді); жылына бір рет ұрпақ бе-
реді; ересек даралары қыстайды. Якутияда талда 
тіршілік етеді [10]. Голарктикалық түр.

Anthocoris flavipes Reuter, 1884. Жетісу Ала-
тауы, Қояндытау тауы, Ұзынбұлақ шатқалы, 
29.07.2023, 1♀, 2♂; Іле Алатауы, Медеу шат-
қалы, 12.07.2023, 2♀, 2♂. Дендро-хортобионт 
(ағаштар мен ірі шөптесін өсімдіктерде), қалып-
ты ылғалды жерлерде (тауларда 1800-3000 м 
биіктікте) [9]; жыртқыш; жылына бір рет ұрпақ 
береді; ересек даралары қыстайды. Ортатетий-
лік-тибет тау түрі.

Anthocoris limbatus Fieber, 1836. Алматы об-
лысы, Балқаш ауданы, Миялы ауылы маңы, Іле 
өзені аңғары. 2♀, 1♂; Қарасай ауданы, Алатау 
ауылы маңы, 16.07.2023, 2♀, 2♂; «Алтынемел» 
МҰТП, Шыған кордоны, 17.07.2023, 1♀, 1♂. 
Ағаш түрі (орманды далада, далада, көктерек-
қайың тоғайларында, өзендердің жайылмала-
рында, сондай-ақ аралас ормандарда, талдарда); 
қалыпты ылғалды жерлерде; жыртқыш (ұсақ 
жәндіктермен, олардың дернәсілдерімен және 
жұмыртқаларымен қоректенеді); жылына бір 
рет ұрпақ береді; ересек даралары қыстайды [9]. 
Трансеуразиялық түр.

Anthocoris nemorum (Linnaeus, 1761). Ал-
маты облысы, Қарасай ауданы, Жандосов елді 
мекені маңы, 15.07.2023, 1♀, 2♂; «Алтыне-
мел» МҰТП, Мыңбұлақ кордоны, 10.07.2023, 
4♀, 3♂; Жантоғай кордоны, Іле өзені аңғары, 
11.07.2023, 2♀, 2♂. Дендро-хортобионт (әр-
түрлі ағаштар мен шөптесінді өсімдіктерде), 
қалыпты ылғалды жерлерде (таулы ормандар, 
альпілік және субальпілік белдеулерде, 1000-
3000 м дейін, бақтарда кездеседі, алма ағашы-
ның зиянкестерінің санын реттеуде үлкен рөл 
атқарады (Пучков, 1961); жыртқыш (өсімдік 
биттері, кенелер, сымырлар, трипстер, түн кө-
белектерінің жұмыртқалары және жұлдызқұрт-
тарымен қоректенеді; жылына 2-3 рет ұрпақ 
береді; ересек даралары қыстайды [9]. Транспа-
леарктикалық түр.

Жай көзшесіздер тұқымдасы – Miridae
Deraeocoris olivaceus (Fabricius, 1777). Же-

тісу Алатауы, Қояндытау тауы, Қайыңды шат-
қалы, 28.07.2023, 1♀,2♂. Ағаш түрі (әртүрлі 
жалпақ жапырақты ағаштар мен бұталарда); қа-
лыпты ылғалды жерлерде; аралас қоректі; жы-
лына бір рет ұрпақ береді; жұмыртқалары қыс-
тайды. Трансеуразиялық түр.

Deraeocoris pilipes (Reuter, 1879). Алматы об-
лысы, Балқаш ауданы, Миялы ауылы маңы, Іле 
өзені аңғары. 05.07.2023. 1♀, 1♂; Алматы облы-
сы, Еңбекшіқазақ ауданы, Масақ ауылы, Шелек 
өзені аңғары, 16.07.2023, 2♀, 2♂. Ағаш түрі (жа-
пырақты ағаштарда: терек, тал және т.б.); қалып-
ты ылғалды жерлерде; аралас қоректі; жылына 
бір рет ұрпақ береді; ересек даралары қыстайды. 
Иран-тұран түрі. 

Deraeocoris lutescens (Schilling, 1830). Іле 
Алатауы етегі, Алатау ауылы маңы, 23.07.2023, 
2♀, 2♂; Үлкен Алматы өзені аңғары, 23.07.2023, 
1♀, 2♂. Ағаш түрі (әртүрлі жапырақты және 
жеміс ағаштарында, бұталарда, шөптесін өсім-
діктерде сирек кездеседі); қалыпты ылғалды 

жерлерде (әртүрлі мезофитті биотоптарда, тауда 
орман белдеуінде); жыртқыш (өсімдік биттері 
және басқа да ұсақ жәндіктермен қоректенеді); 
жылына екі рет ұрпақ береді; ересек даралары 
қыстайды (өсімдік қалдықтары астында). Мол-
давияда ол емен ағаштарында жиі кездеседі 
және онда жаппай көбейеді [11]. Транспалеарк-
тикалық түр.

Deraeocoris ruber (Linnaeus, 1758). Оңтүстік-
Шығыс Қазақстан, Іле Алатауы, Ақсай шатқалы. 
01.07.2023. 1♀2♂. Дендро-тамно-хортобионт 
(ағаштарда, негізінен шөптесін өсімдіктерде); 
қалыпты ылғалды жерлерде (көбінесе орманның 
шеттерінде және шабындықтарында, жайыл-
малы шалғындарда); аралас қоректі; жылына 
бір рет ұрпақ береді; жұмыртқалары қыстайды. 
Неотропикалық-голарктикалық түр.

Agnocoris rubicundus (Fallen, 1807). Алматы 
облысы, Балқаш ауданы, Миялы ауылы маңы, 
Іле өзені аңғары, талда, 15.07.2023, 2♀, 1♂. 
Ағаш түрі (жапырақты, жеміс ағаштары мен бұ-
таларында, көбінесе талда); қалыпты ылғалды 
жерлерде (аралас орман, жайылмаларда, 800-
2300 м тауларда); көпөсімдікқоректі (Salix талы-
ның тұқымымен қоректенеді, үйеңкі және т.б.); 
жылына бір рет ұрпақ береді; ересек даралары 
қыстайды. Бұл жеміс дақылдары зиянкестерінің 
қатарына жатады [12, 13], бірақ бұл шындыққа 
сәйкес келмейді. Голарктикалық түр.

Apolygus limbatus (Fallen, 1807). Алматы қа-
ласы, Бас ботаника бағы, 21.07.2023, 2♀, 3♂; Ал-
маты облысы, Балқаш ауданы, Бақанас елді ме-
кені маңы, Іле өзені аңғары, 15.07.2023, 3♀, 4♂. 
Ағаш түрі; қалыпты ылғалды жерлерде (орман 
аймағы); көпөсімдікқоректі (негізінен талдарда, 
сондай-ақ қайың мен қандыағашта); жылына 
екі рет ұрпақ береді; жұмыртқалары қыстайды. 
Трансеуразиялық түр.

Lygidea illota (Stal, 1858). Алматы қаласы, 
Бас ботаника бағы, 21.07.2023, 1♀, 2♂; Алматы 
облысы, Балқаш ауданы, Миялы ауылы маңы, 
Іле өзені аңғары, талда, 15.07.2023, 3♀, 2♂. 
Ағаш түрі (талдарда); қалыпты ылғалды жерлер-
де (жайылмалы тоғайларда); көпөсімдікқоректі; 
жылына бір рет ұрпақ береді [14]; ересек дарала-
ры қыстайды. Шығыспалеарктикалық түр.

Lygocoris contaminatus (Fallen, 1807). Алматы 
қаласы, Бас ботаника бағы, 21.07.2023, 3♀, 2♂; 
Шарын МҰТП, Шарын өзені аңғары, 08.07.2023, 
2♀, 2♂. Ағаш түрі; қалыпты ылғалды жерлерде 
(аралас ормандарда); көпөсімдікқоректі (Salix, 
Betula және т.б.); жылына екі рет ұрпақ береді; 
жұмыртқалары қыстайды [15]. Голарктикалық 
түр.

Қабық асты қандалалар тұқымдасы – 
Aradidae

Aradus betulae (Linnaeus, 1758). Алматы қала-
сы, Бас ботаника бағы, 23.07.2023, 4♀, 3♂. Ағаш 
түрі (на больных и погибших березах и на других 
лиственных деревьях, пораженных трутовиками 
из группы Polyporacea [16]; мицетофаг; қалыпты 
ылғалды жерлерде; ациклді; барлық даму саты-
сындағы дернәсілдері мен ересектері қыстайды. 
Транспалеарктикалық түр.

Aradus cinnamomeus Panzer, 1794. Алматы 
қаласы, Бас ботаника бағы, 22.07.2023, 2♀, 3♂. 
Ағаш түрі (жас қарағайларда); қалыпты ылғалды 
жерлерде; саңырауқұлаққоректі, саңырауқұлақ 
шырынымен қоректенеді; ациклді; барлық даму 
сатысындағы дернәсілдері мен ересектері қыс-
тайды [17]. Батысеуразиялық түр.

Жер қандалалары тұқымдасы – Lygaeidae
Arocatus roeselii (Schilling, 1829). Оңтүстік-

Шығыс Қазақстан, Іле Алатауы, Ақсай шатқалы. 
01.07.2023. 4♀, 3♂. Ағаш түрі (қылқан жапырақ-
ты ағаштардың қабығының астында, қандыағаш 
Alnus жемістерінде) [18]; қалыпты ылғалды жер-
лерде; көпөсімдікқоректі; жылына бір рет ұрпақ 
береді; ересек даралары қыстайды. Батыспа-
леарктикалық түр.

Arocatus melanocephalus (Fabricius, 1798) 
– қарағаш қандаласы. Оңтүстік-Шығыс Қазақ-
стан, Іле Алатауы, Ақсай шатқалы. 01.07.2023. 
12♀, 20♂; Алматы қаласы, Зоология институты 
маңы, 03.07.2023. 23♀, 21♂; Бас ботаника бағы, 
23.07.2023, 14♀, 13♂; Іле Алатауы, Бутаковка 
шатқалы, 30.07.2023, 12♀, 10♂. Ағаш түрі (ол 
ағаштардың қабығының астында (әсіресе емен-
дердің), ағаш сүрегі саңылауларында, әртүрлі 
ағаштардың жапырақтарында (негізінен қара-
ғашта) кездеседі [18]; қалыпты ылғалды жер-
лерде; көпөсімдікқоректі; жылына бір рет ұрпақ 
береді; ересек даралары қыстайды. Трансеура-
зиялық түр.

Orsillus maculatus Fieber, 1861. Іле Алатауы, 
Үлкен Алматы шатқалы, 18.07.2023, 2♀, 3♂; Іле 
Алатауы, Бутаковка шатқалы, 30.07.2023, 2♀, 
2♂. Ағаш түрі (қарағай, сауырағаш және арша 
бүршіктерінде); мезоксерофил; кең өсімдікқо-
ректі; жылына бір рет ұрпақ береді; жұмыртқа-
лары қыстайды. Кипрде Cupressus sempervirens 
бүршіктерінде кездескен [18]. Батысеуразиялық 
түр.

Kleidocerys resedae resedae (Panzer, 1797). 
Алматы облысы, Еңбекшіқазақ ауданы, Шелек 
елді мекені, 19.07.2023, 1♀, 2♂; Алматы қаласы, 
Бас ботаника бағы, 23.07.2023, 2♀, 3♂. Дендро-

тамнобионттар (қайың мен қандыағаш бар бар-
лық жерде кездеседі); қалыпты ылғалды жер-
лерде (орманды дала, тауларда 2000 м биіктікке 
дейін көтеріледі); көпөсімдікқоректі (Betula, 
Fraxinus, Alnus, Ledum, Spiraea, Corylus); жы-
лына бір рет ұрпақ береді; V даму сатысында-
ғы дернәсілдері мен ересек даралары қыстайды. 
Қайың тұқымының өнімін жояды. Зақымдалған 
жапырақтар шеттерін астыңғы жағына бүгеді 
[19]. Трансеуразиялық түр.

Ағаш қалқаншалылар тұқымдасы – 
Acanthosomatidae

Acanthosoma spinicolle Jakovlev, 1880. Алма-
ты қаласы, Бас ботаника бағы, 23.07.2023, 2♀, 
2♂; 29.07.2023, 3♀, 2♂. Ағаш түрі (жапырақты 
және қылқанжапырақты ағаштарда); қалыпты 
ылғалды жерлерде (аралас ормандарда, тауда 
900-1000 м биіктікке дейін); көпөсімдікқоректі; 
жылына бір рет ұрпақ береді; ересек даралары 
қыстайды [20, 21]. Шығыспалеарктикалық түр.

Acanthosoma haemorrhoidale haemorrhoidale 
(Linnaeus, 1758). Алматы қаласы, Зоология инс-
титуты маңы, 10.07.2023, 2♀, 1♂. Ағаш-бұта 
түрлері(жапырақты ағаштарда: Betula, Guercus, 
Crataegus, Corylus, Tilia, Carpinus, Prunus, Sorbus 
және т.б.); қалыпты ылғалды жерлерде; көпөсім-
дікқоректі; жылына бір рет ұрпақ береді; ересек 
даралары қыстайды [21, 22]. Транспалеарктика-
лық түр.

Elasmotethus interstinctus (Linnaeus, 1758). 
Іле Алатауы, Бутаковка шатқалы, 30.07.2023, 
2♀, 2♂; Медеу шатқалы, 10.07.2023, 1♀, 3♂. 
Ағаш-бұта түрлері(қайың, тал, қандыағашта, си-
рек көктерек, үшқатта); қалыпты ылғалды жер-
лерде (ормандарда); көпөсімдікқоректі; жылына 
бір рет ұрпақ береді; ересек даралары қыстайды 
[22, 23]. Голарктикалық түр.

Нағыз қалқаншалылар тұқымдасы – 
Pentatomidae

Arma custos (Fabricius, 1794). Оңтүстік-Шы-
ғыс Қазақстан, Іле Алатауы, Ақсай шатқалы. 
01.07.2023. 1♀2♂. Дендро-хортобионт (жеке 
ағаштар мен бұталарда, құрғақ белестер мен тау 
беткейлерінде, саябақтарда, көлеңкелі ылғалды 
және батпақты орман алқаптарында, жайылма-
лы ормандарда, әсіресе Salix талда және Alnus 
қандыағашта); қалыпты ылғалды жерлерде 
(аралас қалыпты ылғалды жерлердеьді орман-
дарда, тауларда 900-1300 м биіктікке дейін); 
жыртқыш (әртүрлі ұсақ буынаяқтылармен, кө-
бінесе жапырақжегіш қоңыздардың дернәсілде-
рімен қоректенеді, жемтіктерін белсенді түрде 

іздейді); жылына бір рет ұрпақ береді; ересек да-
ралары қыстайды [22, 23]. Трансеуразиялық түр.

Palomena prasina (Linnaeus, 1761) – жасыл 
паломена. Алматы облысы, Қарасай ауданы, 
Жандосов елді мекені маңы, 15.07.2023, 2♀, 2♂; 
Іле Алатауы, Бутаковка шатқалы, 30.07.2023, 2♀, 
1♂; Іле Алатауы, Ақсай шатқалы. 01.07.2023. 
3♀, 2♂. Ағаш-бұта түрлері(ағаштарда, ересек 
даралары қыстаудан шыққаннан кейін ашық 
жерлерге, соның ішінде мәдени алқаптарға ұша-
ды, кейінірек олар ормандарға оралады, бірақ 
негізінен орман шеттерінде болады; дернәсілде-
рі шөптесін өсімдіктер мен бұталарда дамиды); 
қалыпты ылғалды жерлерде (алма және аралас 
ормандарда); көпөсімдікқоректі (көбінесе бұта-
лар мен ағаштарда: Ribes, Rubus, Rosa, Quercus, 
Crataegus, Prunus, Sorbus, Acer, Fraxinus, Tilia, 
Betula, Alnus және т.б.); жылына бір рет ұрпақ 
береді; ересек даралары қыстайды. Тамыздың 

басында жаңа ұрпақтары шығады [24]. Батыспа-
леарктикалық түр. 

Palomena viridissima (Poda, 1761) – ашық жа-
сыл паломена. Алматы облысы, Қарасай ауда-
ны, Жандосов елді мекені маңы, 15.07.2023, 3♀, 
2♂; Іле Алатауы, Ақсай шатқалы. 01.07.2023. 
4♀, 3♂. Ағаш-бұта түрлері(Раушангүлділер тұ-
қымдасы ағаштары мен бұталарында); қалыпты 
ылғалды жерлерде; көпөсімдікқоректі (көбінесе 
жапырақты ағаштарда [22]; жылына бір рет ұр-
пақ береді; ересек даралары қыстайды. Транспа-
леарктикалық түр.

Төменде зерттеу нәтижесінде табылған Оң-
түстік-Шығыс Қазақстанның ағаш жартылай 
қаттықанаттылары жайлы мәліметтер беріліп 
отыр (кесте 1).

Зерттеу нәтижесінде ағаш Жартылай қат-
тықанаттыларының 8 тұқымдасына жататын 37 
түрі анықталды (сурет 1).

1-кесте – Оңтүстік-Шығыс Қазақстанның ағаш жартылай қаттықанаттылары (Hemiptera, Heteroptera) түр құрамы

Тұқымдас Түр Саны %

Шілтерлілер

Monosteira discoidalis (Jakovlev, 1883) 
Monosteira inermis Horvath, 1899
Monosteira unicostata (Mulsant & Rey, 1852)
Physatocheila distinguenda Jakovlev, 1880
Physatocheila putshkovi Golub, 1976
Physatocheila smreczynskii China, 1952
Stephanitis pyri (Fabricius, 1775)

7 19

Аңшы қандалалар

Himacerus apterus (Fabricius, 1798) 
Himacerus mirmicoides (O. Costa, 1834)
Nabis pallidus Fieber, 1861
Nabis viridulus Spinola, 1837

4 11

Ұсақ жыртқыштар

Acompocoris alpinus Reuter, 1875
Anthocoris angularis Reuter, 1884
Anthocoris confusus Reuter,1884
Anthocoris flavipes Reuter, 1884
Anthocoris limbatus Fieber, 1836
Anthocoris nemorum (Linnaeus, 1761)

6 16

Жай көзшесіздер

Deraeocoris olivaceus (Fabricius, 1777) Deraeocoris pilipes (Reuter, 1879)
Deraeocoris lutescens (Schilling, 1830)
Deraeocoris ruber (Linnaeus, 1758)
Agnocoris rubicundus (Fallen, 1807)
Apolygus limbatus (Fallen, 1807)
Lygidea illota (Stal, 1858)
Lygocoris contaminatus (Fallen, 1807)

8 22

Қабықасты қандалалары Aradus betulae (Linnaeus, 1758)
Aradus cinnamomeus Panzer, 1794 2 5

Жер қандалалары

Arocatus roeselii (Schilling, 1829)
Arocatus melanocephalus (Fabricius, 1798)
Orsillus maculatus Fieber, 1861
Kleidocerys resedae resedae (Panzer, 1797)

4 11

П.А. Есенбекова, Х.Ғ. Қорғанбек

Тұқымдас Түр Саны %

Ағаш қалқаншалылары
Acanthosoma spinicolle Jakovlev, 1880
Acanthosoma haemorrhoidale haemorrhoidale (Linnaeus, 1758)
Elasmotethus interstinctus (Linnaeus, 1758)

3 8

Нағыз қалқаншалылар
Arma custos (Fabricius, 1794)
Palomena prasina (Linnaeus, 1761)
Palomena viridissima (Poda, 1761)

3 8

8 37 100

1-сурет – Түрлерді тұқымдастарға бөлу

Суретте көрсетілгендей түр құрамы жағынан 
басым тұқымдастар: Жай көзшесіздер (8 түр, 
22%), Шілтерлілер (7 түр, 19%), Ұсақ жыртқыш-
тар (6 түр, 16%), Аңшы қандалалар, Жер қанда-
лалары (4 түрден, 11%), қалған тұқымдастардан 
тек 2-3 түрден ғана белгілі болды.

Ағаш жартылай қаттықанаттылар қорек-
тік байланысы жағынан жыртқыш тар (11 түр), 
аралас қоректілер (4 түр), өсімдікқоректілер (20 
түр) және саңырауқұлаққоректілер (2 түр) болып 
бөлінеді. 

Өсімдікқоректілер (20 түр): Кең өсімдік-
қоректілер (5 түр): Monosteira discoidalis, M. 
inermis, M. unicostata, Physatocheila smreczynskii, 
Orsillus maculatus. Тар өсімдікқоректілер (2 
түр): Physatocheila distinguenda, P. putshkovi. 
Көпөсімдікқоректілер (13 түр): Stephanitis pyri, 
Agnocoris rubicundus, Apolygus limbatus, Lygidea 
illota, Lygocoris contaminatus, Arocatus roeselii, 
A. melanocephalus, Kleidocerys resedae resedae, 
Acanthosoma spinicolle, A. h. haemorrhoidale, 

Elasmotethus interstinctus, Palomena prasina, 
P.viridissima.

Жыртқыштар (11): Himacerus apterus, 
H. mirmicoides, Nabis pallidus, N. viridulus, 
Acompocoris alpinus, Anthocoris angularis, 
A.confusus, A. flavipes, A. limbatus, A. nemorum, 
Arma custos.

Аралас қоректілер (4): Deraeocoris olivaceus, 
D. pilipes, D. lutescens, D. ruber. 

Саңырауқұлаққоректілер (2 түр): Aradus 
betulae, A. cinnamomeus.

Оңтүстік-Шығыс Қазақстанның ағаш жар-
тылай қаттықанаттылары жылына беретін 
ұрпақ санына қарай 4 топқа бөлінеді: жылына 
1 рет ұрпақ береді (25 түр), жылына 2 рет ұрпақ 
береді (7 түр), жылына 3 реттен артық ұрпақ бе-
реді (3 түр), бір кезеңде бар даму сатысы бар (2 
түр). 

Жылына 1 рет ұрпақ беретін түрлер (25 
түр): Physatocheila distinguenda, P. putshkovi. 
Himacerus apterus, H. mirmicoides, Nabis viridulus, 

Acompocoris alpinus, Anthocoris angularis, 
A.confusus, A. flavipes, A. limbatus, Deraeocoris 
olivaceus, D. pilipes, D. ruber, Agnocoris 
rubicundus, Lygidea illota, Arocatus roeselii, 
A.melanocephalus, Kleidocerys resedae resedae, 
Orsillus maculatus, Acanthosoma spinicolle, A. h. 
haemorrhoidale, Elasmotethus interstinctus, Arma 
custos, Palomena prasina, P.viridissima.

Жылына 2 рет ұрпақ беретін түрлер (7 түр): 
Monosteira discoidalis, M. inermis, M. unicostata, 
Nabis pallidus, Deraeocoris lutescens, Apolygus 
limbatus, Lygocoris contaminatus.

Жылына 3 реттен артық ұрпақ беретін түр-
лер (3 түр): Physatocheila smreczynskii, Stephanitis 
pyri, Anthcoris nemorum.

Бір кезеңде бар даму сатысы бар (2 түр): 
Aradus betulae, A. cinnamomeus.

Зерттеу аймағындағы түрлер экологиялық 
жағынан 36 түр қалыпты ылғалды жерлерде, тек 
Orsillus maculatus ылғалдықуаң жерлерде.

Жартылай қаттықанаттылар шала түрленіп 
дамитын жәндіктерге жатады және дамудың 
келесі кезеңдерінен өтеді – жұмыртқа, дернәсіл 

және ересек дарасы. Олар дамудың әртүрлі ке-
зеңдерінде қыстайды. Көптеген түрлерде қыстау 
кезеңі ересек дарасы сатысында (28 түр), жұ-
мыртқа сатысында (6 түр), ересек дарасы және 
дернәсіл сатысында (3 түр) болады.

Жартылай қаттықанаттылардың зоогеогра-
фиялық таралуына климаттық жағдайлардың 
дифференциациясы айтарлықтай әсер етеді. 
Жәндіктердің жер бетінде таралуына ең үл-
кен әсер ететін екі климаттық құрам бөлігі 
бар: температура мен ылғалдылық. Жартылай 
қаттықанаттылардың географиялық таралуы, 
басқа жәндіктер сияқты, негізінен құрлықта-
ғы басқа организмдерге белгілі заңдылықтарға 
бағынады. Қазақстан Жартылай қаттықанат-
тыларының зоогеографиялық таралуын талдау 
үшін біз А.Ф. Емельянов ұсынған биогеогра-
фиялық аудандастыру сызбасын қабылдадық 
[35].

Төменде Оңтүстік-Шығыс Қазақстандағы 
ағаш жартылай қаттықанаттыларының зоогеог-
рафиялық таралуы жайлы мәліметтер беріліп 
отыр (сурет 2).

2-сурет – Түрлерді зоогеографиялық таралу аймақтарына бөлу

Неотропикалық-голарктикалық таралу айма-
ғынан (1 түр): Deraeocoris ruber.

Палеарктика мен Неарктиканы қамти-
тын голарктикалық таралу аймағынан (5 түр): 
Himacerus apterus, Anthocoris confusus, Agnocoris 
rubicundus, Lygocoris contaminatus, Elasmotethus 
interstinctus.

Транспалеарктикалық таралу аймағынан 
(6 түр): Physatocheila smreczynskii, Anthocoris 
nemorum, Deraeocoris lutescens, Aradus betulae, 
Acanthosoma haemorrhoidale haemorrhoidale, 
Palomena viridissima.

Транспалеарктикалық-эфиоптық таралу ай-
мағынан (1 түр): Nabis viridulus.

Батыспалеарктикалық таралу аймағы-
нан (5 түр): Monosteira unicostata, Stephanitis 
pyri, Himacerus mirmicoides, Arocatus roeselii, 
Palomena prasina.

Шығыспалеарктикалық таралу аймағынан 
(3 түр): Physatocheila putshkovi, Lygidea illota, 
Acanthosoma spinicolle.

Трансеуразиялық таралу аймағынан (8 түр): 
Physatocheila distinguenda, Acompocoris alpinus, 
Anthocoris limbatus, Deraeocoris olivaceus, 

Apolygus limbatus, Arocatus melanocephalus, 
Kleidocerys resedae resedae, Arma custos.

Батысеуразиялық таралу аймағынан (2 түр): 
Aradus cinnamomeus, Orsillus maculatus.

Ортатетийлік таралу аймағынан (1 түр): 
Monosteira discoidalis.

Ортатетийлік-тибет таралу аймағынан (1 
түр): Anthocoris flavipes. 

Тұран таралу аймағынан (1 түр): Monosteira 
inermis. 

Тұран-гобий таралу аймағынан (2 түр): Nabis 
pallidus, Anthocoris angularis.

Иран-тұран таралу аймағынан (1 түр): 
Deraeocoris pilipes.

Қорытынды

Жартылай қаттықанаттылар тіршілік ету 
ортасына қарай ағаш түрі, ағаш-бұта, ағаш-
бұта-шөптесін өсімдік, ағаш- шөптесін өсім-
дік түрлері болып бөлінеді. Ағаш түрлері 
(24 түр): Monosteira discoidalis Monosteira 
inermis, Monosteira unicostata, Physatocheila 
putshkovi, Physatocheila smreczynskii, Nabis 
pallidus, Nabis viridulus, Acompocoris alpinus, 
Anthocoris angularis, Anthocoris confusus, 
Anthocoris limbatus, Deraeocoris olivaceus, 
Deraeocoris pilipes, Deraeocoris lutescens, 
Agnocoris rubicundus, Apolygus limbatus, 

Lygidea illota, Lygocoris contaminatus, Aradus 
betulae, Aradus cinnamomeus, Arocatus roeselii, 
Arocatus melanocephalus, Orsillus maculatus, 
Acanthosoma spinicolle. Ағаш-бұта түрлері (8 
түр): Physatocheila distinguenda, Stephanitis pyri, 
Himacerus apterus, Kleidocerys resedae resedae, 
Acanthosoma haemorrhoidale haemorrhoidale, 
Elasmotethus interstinctus, Palomena prasina, 
Palomena viridissima. Ағаш-бұта-шөптесін 
өсімдік түрлері (2 түр): Himacerus mirmicoides, 
Deraeocoris ruber. Ағаш- шөптесін өсімдік 
түрлері (3 түр): Anthocoris flavipes, Anthocoris 
nemorum, Arma custos. Оңтүстік-шығыс Қа-
зақстанда мекен ететін ағаш жартылай қатты-
қанаттылардың таксономиялық құрамы мен 
биологиясы туралы мәліметтер сол аймақтың 
экологиялық тұрақтылығын бағалауға мүмкін-
дік береді.

Мүдделер қақтығысы

Барлық авторлар мақаланың мазмұнын оқып 
танысқан және мүдделер қақтығысы жоқ.

Жұмыстың қаржылық қолдау көзі ТТН 
BR18574058 «Қазақстан жануарларының Қызыл 
кітабын және сирек кездесетін және құрып кету 
қаупі төнген жануарлар бойынша электрондық 
деректер базасын әзірлеу» тақырыбы бойынша 
мақсатты қаржыландыру бағдарламасы.

